
1. INTRODUCIÓN

A finalidade deste documento e dar cumprimento ao previsto na Lei 4/2011
do 30 de xuño, de convivencia e participación da comunidade educativa e no
Decreto 8/2015 do 8 de xaneiro, polo que se desenvolve a Lei 4/2011, do 30 de
xuño, de convivencia e participación da comunidade educativa en materia de
convivencia escolar

O CPI Plurilingüe O Cruce, no uso da autonomía pedagóxica, de
organización e de xestión que lle confire a normativa vixente, establece as
presentes Normas de Organización, Funcionamento e Convivencia , que teñen
como obxectivo o establecemento de pautas de actuación que rexan os actos e a
vida da comunidade educativa no centro.

O CPI Plurilingüe O Cruce está situado na localidade de Cerceda, capital do
Concello do mesmo nome que ten según os datos do último censo 5019 habitantes
e unha taxa de paro baixa en comparación coas medias provincial e autonómica. É
o único centro do concello onde se imparten as tres etapas educativas (EI, EP e
ESO). Parte do alumnado do CEIP Celso Emilio Ferreiro intégrase no noso centro,
cando remata a Educación Primaria.

Actualmente o centro conta con 22 unidades, distribuídas entre as tres
etapas educativas. O claustro de profesorado está formado por un total de 47
docentes co apoio dun auxiliar técnico educativo e unha persoa auxiliar de
conversa. Dez persoas conforman o cadro de persoal non docente: unha auxiliar
administrativa, un empregado do concello que asume as funcións de conserxe, unha
oficial 1ª de cociña, catro axudantes de cociña e tres persoas que se encargan das
tarefas de limpeza.

Este documento ten como finalidade servir de guía para acadar os seguintes
obxectivos:

a) Garantir un ambiente educativo de respecto mutuo que faga posible o
cumprimento dos fins da educación e que permita facer efectivo o dereito e o deber
de aproveitar de xeito óptimo os recursos que a sociedade pon á disposición do
alumnado no posto escolar.

b) Educar no respecto dos dereitos e liberdades fundamentais, na igualdade de
dereitos e oportunidades entre homes e mulleres e na igualdade de trato e non
discriminación das persoas.

c) Combater o acoso escolar mediante medidas eficaces, comezando pola
prevención e traballar para a mellora do clima de convivencia escolar.

NOFC CPI O Cruce 3 de 33



d) Recoñecer ao profesorado, en especial aos membros dos equipos directivos dos
centros docentes, das facultades precisas para previr e corrixir as condutas
contrarias á convivencia, así como da protección xurídica adecuada ás súas
funcións.

e) Corresponsabilizar as nais e pais, titoras e titores legais no mantemento da
convivencia nos centros docentes, como un dos principais deberes que lles
corresponden en relación coa educación dos seus fillos ou fillas ou pupilos ou
pupilas.

f) Promover a resolución pacífica dos conflitos e fomentar valores, actitudes e
prácticas que permitan mellorar o grao de aceptación e cumprimento das normas.

O obxectivo último que debe perseguirse é conseguir un marco de
convivencia e autorresponsabilidade que faga innecesaria a adopción de medidas
disciplinarias. Mais cando estas sexan necesarias, as correccións deben ter un
carácter educativo, e contribuír ao proceso xeral de formación e recuperación do
alumno ou alumna.

2. LEXISLACIÓN

- Lei Orgánica 2/2006 3 de maio, Lei Orgánica de Educación. (LOE)

- Lei Orgánica 8/2013, do 9 de decembro, para a Mellora da Calidade Educativa.
(LOMCE)

- Lei Orgánica 3/2020, do 29 de decembro, pola que se modifica a Lei Orgánica
2/2006, de 3 de mayo, de Educación. (LOMLOE)

- LEI 4/2011 30 XUÑO, de convivencia e participación da comunidade educativa.

- DECRETO 8/2015, polo que se desenvolve a Lei 4/2011, do 30 de xuño, de
convivencia e participación da comunidade educativa en materia de convivencia
escolar.

- DECRETO 7/1999, 7 DE XANEIRO, polo que se implantan e regulan os centros
públicos integrados de ensinanzas non universitarias.

- ORDE 3 OUTUBRO DE 2000, pola que se ditan instrucións para o
desenvolvemento do Decreto 7/1999 polo que se implantan e regulan os centros
públicos integrados de ensinanzas non universitarias.

- Orde do 17 de xullo de 2007 pola que se regula a percepción da compoñente
singular do complemento específico por función titorial e outras funcións docentes.

- DECRETO120/1998, do 23 de abril,polo que se regula a orientación educativa e
profesional na Comunidade Autónoma de Galicia.

- ORDE do 24 de xullo de 1998 pola que se establece a organización e
funcionamento da orientación educativa e profesional na Comunidade Autónoma de
Galicia regulada polo Decreto 120/1998.

- Orde do 2 de marzo de 2021 pola que se regula o dereito do alumnado á
obxectividade na avaliación e se establece o procedemento de reclamación das
cualificacións obtidas e das decisións de promoción e obtención do título académico
que corresponda, en educación infantil, educación primaria, educación secundaria
obrigatoria e bacharelato.

- R.D. 132 /2010, do 12 de febreiro, polo que se establecen os requisitos mínimos
dos centros que impartan as ensinanzas de segundo ciclo, de educación primaria e
de educación secundaria.

- Orde de 23 de xuño de 2011 pola que se regula a xornada de traballo do persoal
funcionario e laboral docentes que imparten as ensinanzas reguladas na Lei
orgánica 2/2006, do 3 de maio, de educación

- Orde do 8 de setembro de 2021, pola que se desenvolve o Decreto 229/2011, do 7
de decembro, polo que se regula a atención á diversidade do alumnado dos centros
docentes da Comunidade Autónoma de Galicia nos que se imparten as ensinanzas
establecidas na Lei orgánica 2/2006, do 3 de maio, de educación.

- R.D. 984 / 2021, do 16 de novembro, polo que se regula a avaliación e promoción
en Educación Primaria, así como a avaliación, a promoción e a titulación en
Educación Secundaria Obrigatoria, o Bacharelato e a Formación Profesional.

- Orde do 25 de xaneiro de 2022 pola que se actualiza a normativa de avaliación
nas ensinanzas de educación primaria, de educación secundaria obrigatoria e de
bacharelato no sistema educativo de Galicia.

- Resolución do 6 de xuño de 2023, da Dirección Xeral de Ordenación e Innovación
Educativa pola que se ditan instrucións para o desenvolvemento das ensinanzas de
educación infantil, educación primaria, educación secundaria obrigatoria e
bacharelato no curso académico 2023/24.

3. ÓRGANOS DE GOBERNO DE CENTRO E AS SÚAS COMPETENCIAS

3.1. ÓRGANOS UNIPERSOAIS E AS SÚAS COMPETENCIAS

● Dirección
● Xefaturas de estudos
● Secretaría

Competencias da persoa directora:

● Desempeñar a representación do centro, representar a Administración
educativa nel e facerlle chegar a esta as propostas, aspiracións e
necesidades da comunidade educativa.

● Dirixir e coordinar todas as actividades do centro, sen prexuízo das
competencias atribuídas ao claustro do profesorado e ao consello escolar.

● Exercer a dirección pedagóxica, promover a innovación educativa e impulsar
plans para a consecución dos fins do proxecto educativo do centro.

● Garantir o cumprimento das leis e demais disposicións vixentes.
● Exercer a xefatura de todo o persoal adscrito ao centro.
● Favorecer a convivencia no centro, garantir a mediación na resolución dos

conflitos e impor as medidas correctoras que correspondan aos alumnos e
alumnas, en cumprimento da normativa vixente, sen prexuízo das
competencias atribuídas ao consello escolar.

● Impulsar a colaboración coas familias, con institucións e con organismos que
faciliten a relación do centro co contorno, e fomentar un clima escolar que
favoreza o estudo e o desenvolvemento de cantas actuacións propicien unha
formación integral en coñecementos e valores dos alumnos e alumnas.

● Impulsar as avaliacións internas do centro e colaborar nas avaliacións
externas e na avaliación do profesorado.

● Convocar e presidir os actos académicos e as sesións do consello escolar e
do claustro do profesorado do centro e executar os acordos adoptados, no
ámbito das súas competencias.

● Realizar as contratacións de obras, servizos e subministracións, así como
autorizar os gastos de acordo co orzamento do centro, ordenar os
pagamentos e visar as certificacións e documentos oficiais do centro, todo
isto de acordo co que establezan as administracións educativas.

● Propor á Administración educativa o nomeamento e cesamento dos membros
do equipo directivo, logo de información ao claustro do profesorado e ao
consello escolar do centro.

● Promover experimentacións, innovacións pedagóxicas, programas
educativos, plans de traballo, formas de organización, normas de
convivencia, ampliación do calendario escolar ou do horario lectivo de áreas
ou materias.

● Fomentar a cualificación e formación do equipo docente, así como a
investigación, a experimentación e a innovación educativa no centro.

● Deseñar a planificación e organización docente do centro, recollida na PXA.

Competencias das xefaturas de estudos:

● Coordinar e dirixir as actuacións establecidas no plan de convivencia do
centro e nas normas de convivencia do centro.

● Velar polo desenvolvemento coordinado e coherente das actuacións
establecidas no plan de convivencia e das actuacións relativas á mellora da
convivencia reflectidas nos respectivos plans de acción titorial e de atención á
diversidade do centro.

● Promover o exercicio da mediación que se leve a cabo no centro.
● Organizar a atención educativa do alumnado a que se lle suspendese o

dereito de asistencia á clase, no marco do disposto nas normas de
organización e funcionamento do centro.

● O recoñecemento ao profesorado, en especial aos membros dos equipos
directivos dos centros docentes, das facultades precisas para previr e corrixir
as condutas contrarias á convivencia, así como da protección xurídica
adecuada ás súas funcións.

● A corresponsabilidade das nais e pais ou das titoras ou titores no
mantemento da convivencia nos centros docentes, como un dos principais
deberes que lles corresponden en relación coa educación dos seus fillos ou
fillas ou pupilos ou pupilas.

● Promover a resolución pacífica dos conflitos e fomentar valores, actitudes e
prácticas que permitan mellorar o grao de aceptación e cumprimento das
normas, avanzar no respecto entre todos os membros da comunidade
educativa e a mellora da convivencia escolar

● Avanzar no respecto entre todos os membros da comunidade educativa e na
mellora da convivencia escolar.

● A promoción da sensibilización dos distintos sectores que interveñen na
educación sobre a importancia da convivencia como parte fundamental para
o desenvolvemento persoal e social do alumnado.

Competencias da secretaría:

● Ordenar o réxime administrativo do centro, de conformidade coas directrices
do director .

● Custodiar os libros e arquivos do centro e expedir as certificacións que
soliciten as autoridades e os interesados.

● Realizar, coa colaboración dos xefes de departamento, o inventario xeral do
centro e mantelo actualizado, velar polo mantemento material do centro en
todos os aspectos, de acordo coas indicacións do director e custodiar e

dispoñer a utilización dos medios audiovisuais, material didáctico, mobiliario
ou calquera material inventariable.

● Coordinar, dirixir e supervisar, por delegación do director, a actividade e
funcionamento do persoal de administración e servicios adscrito ó centro.

● Elabora-lo anteproxecto de orzamento do centro, de acordo coas directrices
do Consello Escolar e oída a comisión económica e ordenar o réxime
económico do centro, de conformidade coas instruccións do director, realizar
a contabilidade e render contas ante o Consello Escolar e as autoridades
correspondentes.

● Dar a coñecer e difundir a toda a comunidade educativa a información sobre
normativa, disposicións legais e asuntos de interese xeral ou profesional que
se reciban no centro.

3.2. ÓRGANOS COLEXIADOS E AS SÚAS COMPETENCIAS

Competencias do Consello Escolar:

● Aprobar e avaliar os proxectos e as normas a que se refire o capítulo II do
título V da LOE, sen prexuízo das competencias do claustro do profesorado
en relación cos aspectos pedagóxicos.

● Aprobar e avaliar a programación xeral anual do centro, sen prexuízo das
competencias do claustro do profesorado en relación coa planificación e
organización docente.

● Coñecer as candidaturas á dirección e os proxectos de dirección presentados
polos candidatos.

● Participar na selección do director ou directora do centro nos termos que a
presente lei establece. Ser informado do nomeamento e cesamento dos
demais membros do equipo directivo. Se for o caso, logo de acordo dos seus
membros, adoptado por maioría de dous terzos, propor a revogación do
nomeamento do director ou directora.

● Decidir sobre a admisión do alumnado con suxeición ao establecido nesta lei
e disposicións que a desenvolvan.

● Impulsar a adopción e seguimento de medidas educativas que fomenten o
recoñecemento e a protección dos dereitos da infancia.

● Propor medidas e iniciativas que favorezan os estilos de vida saudable, a
convivencia no centro, a igualdade efectiva de mulleres e homes, a non
discriminación, a prevención do acoso escolar e da violencia de xénero e a
resolución pacífica de conflitos en todos os ámbitos da vida persoal, familiar e
social.

● Coñecer as condutas contrarias á convivencia e a aplicación das medidas
educativas, de mediación e correctoras velando por que se axusten á
normativa vixente. Cando as medidas correctoras adoptadas polo director ou
directora correspondan a condutas do alumnado que prexudiquen
gravemente a convivencia do centro, o consello escolar, por instancia de pais,

nais ou titores legais ou, se for o caso, do alumnado, poderá revisar a
decisión adoptada e propor, se for o caso, as medidas oportunas.

● Promover, progresivamente, a conservación e renovación das instalacións e
do equipo escolar para a mellora da calidade e a sustentabilidade e aprobar a
obtención de recursos complementarios.

● Fixar as directrices para a colaboración, con fins educativos e culturais, coas
administracións locais e con outros centros, entidades e organismos.

● Analizar e valorar o funcionamento xeral do centro, a evolución do
rendemento escolar e os resultados das avaliacións internas e externas en
que participe o centro.

● Elaborar propostas e informes, por iniciativa propia ou por petición da
Administración competente, sobre o funcionamento do centro e a mellora da
calidade da xestión, así como sobre aqueloutros aspectos relacionados coa
súa calidade.

● Aprobar o proxecto de orzamento do centro.

Competencias do Claustro de profesorado:

● Facer chegar ao equipo directivo propostas para a elaboración dos proxectos
educativos e curriculares do centro e da PXA.

● Aprobar e avaliar os proxectos curriculares e os aspectos docentes da PXA,
conforme o PEC.

● Determinar cál é a lingua materna predominante entre os alumnos e alumnas,
así como a lingua ambiental, co fin de que o profesorado de educación
infantil, se é o caso, e primeiro ciclo de educación primaria a use na clase
coidando ao mesmo tempo que adquiran de forma oral e escrita o
coñecemento da outra lingua oficial de Galicia, dentro dos límites propios da
correspondente etapa ou ciclo.

● Promover iniciativas no ámbito metodolóxico, tecnolóxico, didáctico ou de
organización, así como na experimentación e investigación pedagóxica e na
formación do profesorado do centro.

● Aprobar o procedemento que permita determinar de xeito individualizado o
coñecemento da lingua materna dos alumnos e alumnas co fin de que sexan
atendidos axeitadamente.

● Elixir os seus representantes no Consello Escolar do centro.
● Aprobar os criterios pedagóxicos para a elaboración dos horarios dos

alumnos.
● Aprobar a planificación xeral das sesións de avaliación e cualificación.
● Analizar e valorar o rendemento escolar do centro mediante os resultados

das avaliacións e outros parámetros que se consideren pertinentes.
● Coñecer as candidaturas á dirección e os programas presentados polos

candidatos.
● Coordinar as funcións referentes á orientación, titoría, avaliación e

recuperación dos alumnos e alumnas.

● Analizar e valorar os resultados da avaliación que do centro realice a
Administración educativa ou calquera informe referente á súa marcha.

● Colaborar coa inspección educativa nos planos de avaliación do centro.
● Analizar e valorar o funcionamento xeral do centro e a súa situación

económica, así como propor todo tipo de iniciativas que tendan a mellorar o
funcionamento en calquera dos seus aspectos.

● Realizar o proceso de autoavaliación do centro nos aspectos da súa
competencia así como participar nos procesos de avaliación externa.

3.3. ÓRGANOS DE COORDINACIÓN DOCENTE E OUTROS EQUIPOS

● Departamento de Orientación
● Comisión de coordinación pedagóxica
● Departamentos didácticos e equipos de nivel
● Equipo de actividades complementarias e extraescolares
● Equipo de dinamización da lingua galega.
● Equipo de dinamización TIC.
● Equipo de dinamización de actividades da biblioteca.
● Persoa coordinadora de benestar e convivencia.

3.4.CANLES DE COORDINACIÓN

As canles de coordinación do CPI Plurilingüe O Cruce estarán organizadas a través
da Comisión de convivencia, respectando así o disposto no Decreto 8/2015, do 8 de
xaneiro

A comisión de convivencia, na súa composición, integrará o principio de igualdade
entre mulleres e homes de todos os sectores da comunidade educativa. Estará
composta polas persoas representantes do alumnado, do profesorado, das familias
e do persoal de administración e servizos, todas elas na mesma proporción en que
se encontran representadas no consello escolar do centro ou órgano equivalente.
Será presidida pola persoa titular da dirección do centro e unha das persoas
integrantes actuará como secretaria ou secretario, quen levantará a acta das súas
reunións. O nomeamento das persoas integrantes da comisión de convivencia nos
centros educativos corresponde ao director ou á directora por proposta dos
colectivos representados. Os seus membros poden coincidir cos do consello
escolar, pero non teñen que ser os mesmos necesariamente.

O réxime de funcionamento, composición e o desenvolvemento das funcións da
comisión de convivencia de cada centro docente concretarase no plan de
convivencia, en todo caso, manterán tres reunións anuais de carácter ordinario,
unha por trimestre, e con carácter extraordinario cantas veces sexa convocada pola
súa presidencia, por iniciativa propia ou por proposta de, polo menos, unha terceira
parte dos seus membros.

A comisión de convivencia exercerá por delegación do consello escolar as seguintes
funcións:

● Elaborar o plan de convivencia do centro e dinamizar todos os sectores da
comunidade educativa, incorporando as súas iniciativas e achegas no
procedemento de elaboración, desenvolvemento e seguimento do citado
plan.

● Adoptar as medidas preventivas necesarias para garantir os dereitos de
todos os membros da comunidade educativa e o cumprimento das normas de
convivencia do centro.

● Impulsar accións dirixidas á promoción da convivencia, especialmente o
fomento de actitudes para garantir a igualdade entre mulleres e homes, a
igualdade de trato de todos os membros da comunidade educativa e a
resolución pacífica de conflitos.

● Propor ao consello escolar as medidas que considere oportunas para
mellorar a convivencia, así como dar conta a este, cando menos dúas veces
ao longo do curso, das actuacións desenvolvidas e das correccións e
medidas disciplinarias impostas.

● Propor, de ser o caso, á persoa titular da dirección do centro persoas que
poidan formar parte do equipo de mediación.

● Coñecer o cumprimento efectivo das correccións e medidas correctoras nos
termos en que fosen impostas e informar o consello escolar sobre o grao de
cumprimento da normativa vixente.

● Realizar o seguimento dos compromisos de convivencia subscritos no centro.
● Elaborar unha memoria anual sobre a análise da convivencia e conflitividade

no centro, na cal se reflictan as iniciativas no ámbito do centro sobre a
materia. Este infor me será trasladado ao consello escolar do centro e ao
correspondente servizo territorial de Inspección Educativa.

● Aqueloutras que lle sexan encomendadas polo consello escolar do centro
docente ou polo órgano da Administración educativa con competencias na
materia.

3.4.1. COORDINACIÓN ENTRE ÓRGANOS DE GOBERNO E DE COORDINACIÓN
DOCENTE

O centro educativo require, para o seu bo funcionamento, que exista unha boa
coordinación entre todos os seus órganos e que as medidas e actuacións, sexan
adoptadas con carácter xeral e consensuado. Co fin de facilitar a axeitada
coordinación, establécense os seguintes cauces:

a) Equipo directivo disporá no seu horario semanal dunha hora como mínimo para
poder coordinar as actuacións e informar das que están en curso.

b) As convocatorias de claustro e consello escolar irán acompañadas da necesaria
información previa que permita aos membros dispoñer de elementos de xuicio
suficientes, coa antelación axeitada.

c) O claustro reunirase con antelación ao consello escolar para tratar os temas da
súa competencia e trasladar a aquel as súas decisións para que sexan tidas en
conta.

d) Os representantes dos colectivos que conforman o consello escolar poderán
aportar nel a opinión dos seus representados e, trasladarlles a estes as decisións
adoptadas.

e) As decisións da CCP serán sometidas ao claustro e/ou o consello escolar,
respectando as funcións e competencias dos mesmos.

f) A Dirección será o órgano de coordinación co Concello e a Consellería de Cultura,
Educación, Formación Profesional e Universidades da Xunta de Galicia.

g) Será responsabilidade do equipo directivo que a comunicación sexa efectiva.

h) Para canalizar a acción do centro cos servizos sociais do concello, establecese
que o/a titor/a debe informar á Xefatura de estudos, e co asesoramento do
Departamento de Orientación dirixiranse a estes servizos.

3.4.2. COLABORACIÓN CON OUTROS SERVIZOS EDUCATIVOS, INSTITUCIÓNS
E ENTIDADES DO CONTORNO

CONCELLO

En ocasións o centro poderá intercambiar información cos servizos sociais e poderá
demandar a súa intervención para tratar de resolver problemas relacionados co
alumnado

O alumnado poderá participar nas actividades organizadas pola administración
local, como poden ser campañas educativas, concursos, actos culturais (teatro,
concertos, etc.

Desenvolverase unha acción conxunta para poder levar a cabo as actividades
complementarias e extraescolares que programa e oferta o Concello cada curso
escolar.

CEIP ADSCRITO AO CENTRO

A coordinación será permanente. Estruturarase a dous niveis:

● Durante todo o curso o departamento de orientación fará un seguimento do
alumnado con NEAE.

● Organizaranse visitas ao centro, programaranse actividades conxuntas
(saídas) e participarase en actividades organizadas polo centro como por
exemplo as de Entroido.

CENTROS NOS QUE O ALUMNADO CONTINÚA ESTUDOS

Co obxectivo de dar a coñecer ao alumnado os itinerarios que ofrecen os centros da
zona e facilitar así a orientación profesional, o departamento de orientación
programará con estes centros visitas e charlas informativas, en particular ao IES ao
que se adscribe. Así como traspaso da información necesaria para a atención do
alumnado

ANPA

Desenvolvérase unha acción conxunta para poder levar a cabo as actividades
complementarias e extraescolares que programe e oferte a ANPA cada curso
escolar.

Cando as circunstancias o aconsellen, a xunta directiva desta asociación reunirase
co equipo directivo co fin de expoñer as súas opinións e suxestións.

4. DELEGADOS ESCOLARES

● No mes de setembro os titores e titoras de terceiro ciclo de primaria e ESO
organizarán a elección do delegado ou delegada de clase e dun/unha
subdelegado/a por votación, directa, segreda e non delegable. Delegadas e
delegados formarán a Xunta de delegados, que elixirán a presidente/a na
primeira semana de outubro.

5. DEREITOS E DEBERES NA CONVIVENCIA

DEREITOS DO PROFESORADO

● A ser respectado, a recibir un trato adecuado e ser valorado polo resto da
comunidade educativa no exercicio das súas funcións.

● A desenvolver a súa función docente nun ambiente educativo axeitado, no
que se preserve en todo caso a súa integridade física e moral.

● A participar e recibir a colaboración necesaria para a mellora da convivencia
escolar e da educación integral do alumnado.

● A que lle recoñeza as facultades precisas para manter un adecuado
ambiente de convivencia durante as clases e as actividades e os servizos
complementarios e extraescolares.

● A participar directamente no proceso educativo.

No exercicio das funcións de corrección disciplinaria, os feitos constatados
polo profesorado e que se formalicen por escrito teñen presunción de veracidade.

DEBERES DO PROFESORADO

● Respectar e facer respectar as normas de convivencia escolar e a
identidade, integridade e dignidade persoal de todos os membros da
comunidade educativa.

● Adoptar as decisións oportunas e necesarias para manter un adecuado
ambiente de convivencia durante as clases e as actividades e os servizos
complementarios e extraescolares, corrixindo as condutas contrarias á
convivencia do alumnado ou poñéndoas en coñecemento dos membros do
equipo directivo.

● Colaborar activamente na prevención, detección e erradicación das
condutas contrarias á convivencia, e, en particular, das situacións de acoso
escolar. Informar ás familias sobre o proceso de aprendizaxe e integración
socio educativa dos seus fillos/as, cumprindo a obriga de dispoñibilidade
dentro do horario establecido no centro para a atención a aqueles que lle
impoña a normativa aplicable.

● Gardar reserva e sixilo profesional sobre a información e as circunstancias
persoais e familiares do alumnado.

DEREITOS DOS PAIS/NAIS OU TITORES/AS DO ALUMNADO

● A ser respectados e recibir un trato adecuado polo resto da comunidade
educativa.

● A estar informados sobre o progreso da aprendizaxe e integración socio
educativa dos seus fillos e as súas fillas, para o que se lles facilitará o acceso
ao profesorado e aos membros do equipo directivo.

● A recibir información sobre as normas que regulamentan a convivencia no
noso centro.

● A ser oídos nos termos previstos por este regulamento, nos procedementos
disciplinarios para a imposición de medidas correctoras de condutas
contrarias á convivencia dos seus fillos.

DEBERES DOS PAIS/NAIS OU TITORES/AS DO ALUMNADO

● Coñecer, participar e apoiar a evolución do proceso educativo dos seus fillos
ou fillas ou pupilos ou pupilas, en colaboración co profesorado e co centro.

● Coñecer as normas establecidas polo colexio, respectalas e facelas
respectar e igualmente atender as indicacións ou orientacións educativas do
profesorado, así como a súa autoridade.

● Fomentar o respecto con todos os restantes compoñentes da comunidade
educativa.

● Colaborar co centro na prevención e corrección das condutas contrarias ás
normas de convivencia dos seus fillos.

DEREITOS DO ALUMNADO

● A recibir unha formación integral e coeducativa que asegure o pleno
desenrolo da súa personalidade nun ambiente educativo de convivencia,
liberdade e respecto mutuo. A formación, á que teñen dereito, axustarase
aos fins e principios contidos na Lei educativa en vigor.

● A que o seu rendemento sexa avaliado con obxectividade. Co fin de
garantir a función formativa os titores manterán unha relación fluída cos
alumnos e alumnas e coas súas familias. O alumnado, ou as súas familias,
poderán reclamar contra as decisións e cualificacións obtidas nas
avaliacións.

● A que se respecte a súa identidade persoal, integridade física e moral, e a
súa dignidade persoal, non podendo ser obxecto de tratos vexatorios ou
degradantes nin de situacións de acoso escolar.

● A participar no funcionamento do Colexio, colaborando na confección das
normas de convivencia e na resolución pacífica de conflitos, de acordo coa
súa idade e capacidade, elixindo ós seus representantes no Consello Escolar.

● Á liberdade de expresión, respectando os dereitos de todos os membros da
comunidade educativa.

DEBERES DO ALUMNADO

● Asistir a clase con puntualidade e co material preciso, e participar nas
actividades orientadas ó desnvolvemento dos plans de estudos.

● Cumprir e respectar os horarios das actividades do Centro.
● Seguir as orientacións do profesorado, e amosarlle o debido respecto e

consideración e seguir as directrices do profesorado respecto da súa
educación e aprendizaxe.

● Respectar a dignidade e as funcións e orientacións do profesorado no
exercicio das súas competencias, recoñecéndoo como autoridade educativa
do centro.

● Respectar o dereito ao estudio dos seus compañeiros e compañeiras, e á
dignidade integridade e intimidade de todas as persoas que forman parte da
comunidade educativa do centro.

● Coidar e utilizar correctamente os materiais e instalacións do Colexio, e das
outras persoas integrantes da comunidade educativa.

● Participar na vida e funcionamento do Centro.

● Devolver o material prestado polo colexio nas mesmas condicións na que foi
recollido e dentro dos prazos establecidos.

● Respectar a liberdade de conciencia, as conviccións relixiosas e morais, a
igualdade de dereito entre mulleres e homes e a dignidade, integridade e
intimidade dos restantes membros da comunidade educativa.

● Respectar as normas de organización, convivencia e disciplina do centro
docente.

● Participar e colaborar na mellora da convivencia escolar e na consecución
dun ade cuado clima de estudo no centro, respectando o dereito dos seus
compañeiros ou compa ñeiras á educación.

DEREITOS DO PERSOAL DE ADMINISTRACIÓN E SERVIZO

● A ser respectado, recibir un trato adecuado e ser valorado polo resto da
comunidade educativa.

● A desenvolver as súas funcións nun ambiente adecuado no que se preserve
en todo caso a integridade física e moral.

● A participar, no exercicio das súas funcións, na mellora da convivencia
escolar.

DEBERES DO PERSOAL DE ADMINISTRACIÓN E SERVIZO

● Respectar e colaborar, no exercicio das súas funcións, para facer que se
respecten as normas de convivencia escolar e a identidade, integridade e
dignidade persoal de todos os membros da comunidade educativa.

● Colaborar activamente na prevención, detección e erradicación das
condutas contrarias á convivencia, e, en particular, das situacións de acoso
escolar.

● Informar aos responsables do centro das alteracións de convivencia,
gardando reserva e sixilo profesional sobre a información e as
circunstancias persoais e familiares do alumnado e resto da comunidade
educativa.

6. NORMAS DE ORGANIZACIÓN E CONVIVENCIA

6.1. ENTRADAS E SAÍDAS

Normas xerais:

a) O alumnado entrará e sairá do recinto escolar as horas establecidas.

b) No caso de alumnos e alumnas de educación infantil, poderase flexibilizar o
horario segundo as directrices do plan de incorporación progresiva no período de
adaptación. O alumnado de Educacion infantil non transportado, será custodiado
pola persoa proxenitora acompañante ata a súa entrada na aula coincidindo coa
hora de inicio das clases.

c) O alumnado entrará no centro polas portas designadas para tal efecto.

d) Pola mañá haberá de garda un profesor ou profesora por cada 50 alumnos/as,
que vixiara ao alumnado dende a súa entrada ao recinto escolar ata o comezo das
clases.

e) Os alumnos e alumnas que cheguen despois da hora de entrada, deberán pasar
por secretaría para comunicar o motivo do retraso. Ante un caso de reiteración
poderase pedir ao alumno ou alumna que se incorpore a clase na hora seguinte,
mentras quedará baixo a supervisión do profesorado de garda.

f) Cada docente será responsable do alumnado co que teña clase ata a hora de
finalización da sesión correspondente, polo tanto non debe permitir que o
alumnado abandone a aula, antes de esa hora, se non é baixo a súa vixilancia.

g) Como norma xeral ningún alumno ou alumna poderá saír do centro ou da aula.
Para sair da aula requírese a autorización dun profesor ou profesora.

h) No caso de que algunha alumna ou alumno precise saír do centro, deberá ser
recollido polos seus pais ou nais, titores ou titoras legais, ou por unha persoa maior
de idade autorizada que se responsabilizará de canto lle puidese ocorrer ao alumno
ou alumna nas horas de permanencia fora do centro. Asinarán en conserxería un
xustificante a tal efecto.

i) Nos casos de enfermidade manifesta na aula o profesorado autorizará ao
alumno ou alumna para que poida ir á secretaría onde se tomarán as medidas que
se consideren oportunas.

k) En educación secundaria todos os días o persoal de atención ao alumnado de
comedor será o responsable do alumnado dende que entran no comedor ata que
abandonan o recinto escolar, ou no caso dos martes, ata que regresen ás clases.
Este día, os profesores/as que tiveran garda da tarde deberán acompañar aos seu
alumnado ata que abandone o recinto escolar.

l) En educación primaria á hora da saída o profesorado será o primeiro en saír da
clase, sendo o encargado de que o alumnado circule ordenadamente, mentres que
en educación secundaria obrigatoria o profesorado será o último en abandonar a
aula.

ENTRADAS

ALUMNADO NON TRANSPORTADO

O alumnado accederá a centro pola porta peonil (entrada principal) e pola porta do
pavillón, entre as 9:20 e as 9:35h.

O alumnado procederá, segundo os niveis, do seguinte xeito:

● Educación Infantil
O alumnado de Educación Infantil pode entrar acompañado por un só proxenitor ata
a súa zona de espera onde agardará, custodiado por el, ata acceder á aula
coincidindo co horario de inicio das clases.
O alumnado de Educación Infantil con horario de adaptación seguirá as instrucións
dadas polos/as titores/as ás familias antes do inicio do curso.

● Educación Primaria
O alumnado de 1º, 2º, 3º e 4º de primaria agardará no patio cuberto de atrás, na
zona sinalada a tal efecto, ata acceder á aula coincidindo co horario de inicio das
clases.
O alumnado de 5º e 6º de primaria accederá directamente ás súas aulas, guiado
polo profesorado de garda.

● ESO
O alumnado de Educación Secundaria agardará na zona cuberta diante da entrada
principal do edificio a que toque o timbre ás 9:30 h. Nese momento o alumnado de
1º e 2º ESO accederá as aulas pola escaleira situada xunto a aula de tecnoloxía e o
alumnado de 3º e 4º ESO pola escaleira central.

ALUMNADO TRANSPORTADO

Os autobuses entrarán no centro non antes das 9:20h. O alumnado usuario do
transporte escolar, unha vez baixe do autobús, procederá, segundo os niveis, do
seguinte xeito:

● Educación infantil
O alumnado de Educación Infantil entrará ata a súa zona de espera acompañado
polas coidadoras do autobús. O profesorado de garda recollerao e acompañarao
mentres non sexa recollido polas persoas titoras de Educación Infantil.

● Educación primaria
O alumnado de Educación Primaria terá un lugar asignado no patio cuberto,
debidamente sinalizado, no que deberá esperar en orde ata o momento da entrada.
Nos grupos de primaria haberá profesorado de vixilancia. O alumnado de Educación
Primaria transportado esperará na zona de espera do seu grupo dentro do recinto
escolar, excepto o alumnado de 5º e 6º de Educación Primaria, que accederá as
aulas directamente pola porta do patio cuberto. O profesorado estará xa na aula
recibindo o alumnado.

● ESO
O alumnado de Educación Secundaria agardará na zona cuberta diante da entrada
principal do edificio a que toque o timbre ás 9:30 h. Nese momento o alumnado de
1º e 2º ESO accederá as aulas pola escaleira situada xunto a aula de tecnoloxía e o
alumnado de 3º e 4º ESO pola escaleira central.

SAIDAS

● Educación Infantil
Os/as titores/as acompañarán ao alumnado ata a zona de espera das familias e as
coidadoras acompañarán ao alumnado usuario do transporte ata os autobuses. A
mediodía o alumnado de Educación Infantil que non utilice o servicio de comedor
fará a saída ás 12:50 e volverá a entrar ás 14:20 h. Na saída será entregado polo
profesorado que estea nese momento na aula, na zona de recollida de infantil. Ao
seu regreso permanecerá custodiado polo proxenitor acompañante ata a
reanudación das clases no horario previsto.

● Educación Primaria
O profesorado acompañará o alumnado ata a zona das familias, que poderán
escoller saír pola porta do pavillón ou pola porta peonil principal respectando o
horario de baixada dos autobuses. O alumnado de Educación Primaria que teña
irmáns en E. Infantil sairá co alumnado de transporte ata a zona de recollida de
familias de E.Infantil e sairán xuntos ben pola porta peonil principal ou pola do

pavillón. O profesorado de garda de saída vixiará a saída do alumnado de
transporte ata o autobús. A mediodía o alumnado de E. Primaria que non faga uso
do comedor sairá ás 12:50 e volverán a entrar ás 14:20h, poderanse recoller na
zona de recollida de familias.

*Alumnado de 5º e 6º de Primaria autorizado a baixar so, e alumnado da ESO,
sairán co alumnado de transporte e se dirixirán, sen demora, á porta de saída que
escollan.
Os que teñan que recoller irmáns de primaria o faran na zona de recollida das
familias. Os que teñan irmáns en infantil sairán co alumnado transportado e se
dirixirán á zona de recollida de infantil.

6.2. CONTROL DE ASISTENCIA

As faltas de asistencia do alumnado serán introducidas polo profesorado no
Xade de xeito inmediato. Serán as titoras e os titores os encargados de xustificar
no Xade esas faltas de ser o caso. Para que unha falta sexa xustificada e necesario
que nai, pai, titor ou titora legal comuniquen ao titor/a e/ou á dirección do centro o
motivo da ausencia do seu fillo ou filla preferiblemente a través de Abalar Móbil ou
do correo electrónico. cpi.cruce@edu.xunta.gal

Todas aquelas faltas que non foran xustificadas, serán comunicadas ás
familias, debendo estas explicar o motivo da citada ausencia. En caso de
absentismo (faltas non xustificadas no 10% do horario mensual) aplicarase o
protocolo correspondente.

6.3. AULAS E ESPAZOS DOCENTES

● As aulas, os espazos docentes, o material e o seu mobiliario deben ser
respectados e conservados en bo estado e limpos e durante todo o curso
escolar.

● Calquera alumno ou alumna que cause desperfectos intencionadamente ou
por neglixencia ten a obriga de reparar o dano causado.

● O alumnado ao entrar nas aulas debe dirixirse ás súas mesas e preparar o
seu material de traballo.

● O alumnado ao entrar no resto de espazos docentes debe dirixirse ao lugar
indicado polo profesorado e preparar o seu material de traballo.

● En xeral non se pode comer nin beber, unicamente será permitido beber
auga, de xeito excepcional en situacións xustificadas, previa autorización do
profesor ou profesora que estea na aula nese momento.

● Débense evitar ruidos innecesarios, especialmente aqueles que poidan
molestar ao alumnado das outras clases.

● Deixarase o material ben ordenado nos lugares previamente establecidos
para el.

● Empregarase un vocabulario axeitado, evitando, palabras ou expresións
groseiras, fóra de lugar.

● Non se poderán utilizar xices, borradores, papeis, etc, como instrumentos de
xogo e diversión.

● O alumnado debe seguir as normas do profesorado dentro do ámbito da súa
competencia.

● Non está permitida a colocación de imaxes, posters, etc. nas clases, agás
que sexa autorizado por algún profesor ou profesora.

● Non se poden tirar obxectos polas fiestras.

● Non se poderán amosar ou utilizar teléfonos móbiles nin telos conectados
nas aulas e nos espazos docentes. En caso de reincidencia haberá sanción
según a normativa de faltas graves.

● Ningún alumno ou alumna permanecerá na aula nin nos corredores ou
cuartos de baño dos mesmos no tempo de recreo, se non é acompañado po
un docente.

6.4. PATIOS

● Á entrada e saída non está permitido permanecer no patio onde dan volta os
autobuses porque pode resultar perigoso.

● No patio cuberto non se pode xogar ao balón nin a outros xogos violentos
que poidan mancar ós máis pequenos ou deteriorar as instalacións do centro.

● Nos espazos de xogo regulados, respectaranse os horarios.

● En tempo de recreo, o alumnado so poderá permanecer nas aulas,
corredores e baños do interior do edificio coa presenza dun docente.

● A vixilancia dos recreos por parte do profesorado é obrigatoria, e cumprirase
ca máxima puntualidade de acordo co calendario establecido a principio de
curso. O número de mestres para cada quenda será de 1 por cada 25
alumnos/as para educación infantil e 1 profesor/a por cada 50 alumnos/as
para o resto das ensinanzas.

● Quedan prohibidos os xogos que supoñan perigo ou molesten os demais, así
como traer obxectos perigosos.

● Non se entrará no edificio ata que toque o timbre ou o indique o profesorado.

● O alumnado non poderá subirse ás canastras nin ás portarías.

● Se xorde algún problema no tempo de recreo, o alumnado deberá dirixirse ao
profesorado de garda.

● Os envoltorios dos bocadillos, tonas de froita ou obxectos de refugallo,
depositaranse nas papeleiras do patio.

● Queda terminantemente prohibido que alumnos e alumnas abandonen o
recinto escolar.

● No recreo utilizaranse os servizos exteriores. Non se pode ir ao servizo arriba
á entrada nin despois do recreo.

● Non se pode permanecer nos servicios de fora máis do tempo necesario.

● Queda prohibido amosar ou usar teléfonos móbiles ou calquera outro aparello
de telecomunicacións no centro.

● A máquina de auga só se pode acceder nos recreos.

6.5. TRANSPORTE

O alumnado deberá gardar as seguintes normas de disciplina durante o traxecto de
transporte escolar:

● Deberán seguir as instrucións que reciban das vixiantes e coidadoras
respectivas.

● Deberán respectar aos compañeiros e compañeiras, non pelexando nin
molestando aos demais.

● Entrarán e saíran dun xeito ordenado.

● As persoas vixiantes e coidadoras terán a obriga de comunicar á dirección do
centro calquera incidencia que ocorrera durante a prestación dos servizos.

● As persoas vixiantes do transporte escolar serán as responsables da
totalidade de alumnado transportado dende que soben ao autobús ata que
entran no recinto escolar. Os autobuses non poderán acceder ás instalacións
do colexio ata dez minutos antes da hora sinalada para o comezo das clases.
Do mesmo xeito ao remate da xornada escolar, as encargadas de vixiar ao
alumnado no transporte serán as responsables dos nenos e nenas dende
que abandonan o recinto escolar para subir ao autobús.

6.6. COMEDOR

Ver apartado de comedor na web do centro

6.7. OUTRAS INSTALACIÓNS E O SEU EMPREGO

Nos corredores:

● Non se pode permanecer neles durante os cambios de clase.

● Está prohibido xogar.

Nos aseos:

● O alumnado utilizará os servicios que lle son asignados en cada caso.

● Ao mediodía utilizaranse exclusivamente os servicios do patio.

● Á entrada e saída non se poderán utilizar os servicios interiores.

● Durante as horas de clase deberase facer uso moderado dos servicios según
idades e circunstancias persoais, suprimíndose practicamente o uso ao
alumnado da ESO.

● O alumnado deberán empregar os servizos que lle corresponden en cada
pranta.

● Queda prohibido reunirse neles. O alumnado reincidente será sancionado
cunha falta grave.

● Como norma xeral só se permitirá a saída ao servizo en horas de clase, nos
casos de necesidade entendida e autorizada polo profesor ou profesora, e
sempre dun en un.

● Nos cambios de clase os alumnos e alumnas non poderán ir ao servizo, salvo
baixo o permiso e responsabilidade dun profesor ou profesora.

6.8. ASEO E LIMPEZA

a) Todos os membros da comunidade educativa estarán obrigados a asistir ao
colexio correctamente vestidos e aseados. En xeral, está prohibido dentro do recinto
escolar o uso de gorras, sombreiros ou calquera tipo de prenda que cubra a cabeza,
pero o profesorado poderá permitir o seu uso se así o decide atendendo ás
circunstancias.

b) Cando un alumno ou alumna, manifeste presenza de parásitos, deberá ser
comunicado á dirección do centro para tomar as medidas axeitadas.

6.9. GARDAS E SUBSTITUCIÓNS

● Sen prexuízo das responsabilidades de cada titor ou titora, haberá cada
semana profesorado encargado da vixilancia dos recreos.

● Haberá un orden de substitucións para infantil e primaria e un horario de
gardas para secundaria, de acordo coas horas de docencia que teña cada
profesor ou profesora.

● En caso de ausencias previstas, o profesorado ausente deberá deixar tarefas
para o profesorado substituto sobre a materia na que o alumnado estea a
traballar.

● Como norma xeral o profesorado substituto permanecerá co alumnado na
clase realizando o traballo proposto polo compañeiro ou compañeira a
substituír.

● Cando se atope profesorado exento de clase porque o os seu alumnado teña
unha actividade extraescolar, será este o primeiro en realizar as
substitucións.

● Nas gardas de ESO
Na orde de prioridade á hora de cubrir gardas, faranse cargo en rpimeiro

lugar o profesorado que non ostente ningún cargo de coordinación .

6.10. ACTIVIDADES COMPLEMENTARIAS E EXTRAESCOLARES

● O alumnado que non participe en saídas/actividades programadas polos
departamentos; os que non asista á clase cando un departamento organiza
unha actividade que implica a súa clase (pero non a ese alumnado) e/ou que
amosen falta de consideración ao profesorado organizador e/ou ao centro;
poderán ser excluídos de participar en saídas/proxectos subvencionados polo
centro.

● Nas saídas rexen as mesmas normas que no centro. Nas excursións de máis
dun día a utilización de teléfono móbil autorízaa o profesorado acompañante.

BAREMO XERAL PARA PARTICIPACIÓN EN PROXECTOS ERASMUS +

CRITERIOS

Académico Ata 4 puntos

Comportamento, esforzo, traballo,
interése,e motivación

Ata 2 puntos

Participación, interese e motivación
nas actividades previas á
mobilidade encadradas dentro do
proxecto Erasmus.

Ata 2 puntos

Participación en outros proxectos e
plans de centro, organos de
coordinación etc

Ata 2 puntos

Alumnado con NEAE Ata 2 puntos

6.11. ACCIDENTES OU ENFERMEDADES

● En caso de accidente ou enfermidade grave dun neno/a, o profesor/a avisa
ao Equipo Directivo. Chamarase á familia do alumno/a (se é grave ao 061) e
en caso de non poderen acudir os familiares ao centro ou por urxencia, un
docente ou un membro do Equipo Directivo acompañarao na ambulancia.

7. CONDUTAS E SANCIÓNS

CONDUTAS GRAVEMENTE PREXUDICIAIS

Considéranse condutas gravemente prexudiciais as seguintes:

a) A agresión grave, física ou moral contra os demais membros da comunidade.

b) Os actos de indisciplina, inxuria ou ofensas graves, ameazas e as coaccións
contra os membros da comunidade educativa.

c) Os actos de discriminación grave contra membros da comunidade educativa por
razón de nacemento, raza, sexo, orientación sexual, capacidade económica, nivel
social, conviccións políticas, morais ou relixiosas, discapacidades físicas, sensoriais
ou psíquicas, ou calquera outra condición ou circunstancia persoal ou social.

d) Os actos individuais ou colectivos de desafío a autoridade do profesorado e ao
persoal de administración e servizos, que constitúan unha indisciplina grave.

e) A gravación, manipulación e/ou difusión por calquera medio de imaxes ou
informacións de terceiras persoas sen consentimento expreso das mesmas.

f) As actuacións que constitúan acoso escolar.

g) A reiteración nun mesmo curso de condutas contrarias á convivencia no Centro.

h) A suplantación da personalidade, ou a falsificación ou subtracción de documentos
académicos.

i) Os danos graves causados polo uso indebido e intencionado do material e
instalacións do centro, ou dos membros da Comunidade Educativa.

j) Os actos inxustificados que perturben gravemente o normal desenrolo das
actividades do Colexio incluídas as de carácter complementario e extraescolar.

k) As actividades prexudiciais para a saúde e integridade de tódolos membros, ou a
incitación ás mesmas.

l) O incumprimento das sancións impostas.

m) Portar calquera obxecto, substancia ou produto gravemente perigoso para a
saúde ou a integridade persoal de calquera membro da comunidade educativa.

Reputarase acto de indisciplina grave a resistencia ou negativa a entregar os
obxectos ou substancias sinaladas neste punto.

CORRECCIÓN DAS CONDUTAS GRAVEMENTE PREXUDICIAIS

a) Suspensión do dereito de asistencia ao Centro, entre tres días lectivos e un mes.
Esta suspensión irá sempre acompañada da obriga de realizar as tarefas impostas
polo profesorado para a súa entrega no retorno ao centro.

b) Suspensión do dereito de asistencia a determinadas clases entre 5 días e dúas
semanas.

c) Reparar e aboar de ser o caso o importe da reposición ou reparación dos
materiais afectados, tanto do centro como de calquera outro ben dos membros da
comunidade educativa.

d) Realización das tarefas que contribúan á mellora das actividades do Centro.
Estas tarefas realizaranse fóra do horario lectivo.

e) Suspensión do dereito a participar nas actividades extraescolares.

f) Cambio de grupo.

PROCEDEMENTO PARA A IMPOSICIÓN DE MEDIDAS CORRECTORAS PARA
AS CONDUTAS GRAVEMENTE PREXUDICIAIS

Corresponde acordar a incoación do procedemento ao Director do centro, por propia
iniciativa, por petición do profesorado ou logo da denuncia doutros membros da
comunidade educativa. A incoación do procedemento notificarase aos pais/nais ou
titores do alumno/a, (no caso de alumnado menor de idade), con indicación da
conduta que o motiva, as correccións que poden corresponder e o nome do docente
que actuará como persoa instrutora.

No propio acordo de incoación ou en calquera momento da tramitación do
procedemento, o Director do centro poderá adoptar como medida provisional o

cambio temporal de grupo ou a suspensión do dereito de asistencia ao centro ou a
determinadas clases ou actividades por un período non superior a cinco días
lectivos. A adopción de estas medidas provisionais notificarase aos pais/nais ou
titores legais do alumno/a no caso de que sexan menores de idade.

Finalizada a instrución do procedemento, a persoa instrutora formulará proposta de
resolución e dará audiencia ao alumno/a, pais/nais ou titores no caso do alumnado
menor de idade, convocándoos a unha comparecencia en horario lectivo, na que
poderán acceder a todo o actuado e da cal se estenderá acta.

No caso de incomparecencia inxustificada, o trámite de audiencia terase por
realizado a todos os efectos legais. As audiencias de comparecencia dos pais/nais
de todos aqueles alumnos e alumnas a menores de idade e nos procedementos
disciplinarios son obrigatorias para eles, e a súa desantención reiterada e
inxustificada será comunicada ás autoridades competentes.

Realizado o trámite de audiencia o Director ditará realizará resolución motivada que
se pronunciará sobre a conduta do alumno ou alumna e impoñerá, se é o caso a
correspondente corrección, así como a obriga de reparar os danos producidos.

A resolución notificarase aos pais/nais ou titores legais nun prazo máximo de doce
días dende que se tivo coñecemento dos feitos. A resolución do director poñerá fin á
vía administrativa e será inmediatamente executiva. Contra esta resolución cabe
instar a revisión ante o Consello Escolar no prazo de dez días lectivos.

CONDUTAS LEVES CONTRARIAS ÁS NORMAS DE CONVIVENCIA

Considéranse condutas leves contrarias á convivencia as seguintes:

a) ((As condutas tipificadas como agresión, inxuria ou ofensa na líña a), os actos de
indisciplina da líña b), os actos de discriminación da liña c), os danos da líña i), os
actos inxustificados da líña j) e as actuacións prexudiciais descritas na líña k) do
punto de condutas gravemente prexudiciais que non alcancen a gravidade
requerida.

b) Portar calquera obxecto, substancia ou produto expresamente prohibido polas
normas do colexio, que sexa perigoso para a saúde ou a integridade persoal do
alumnado ou da calquera membro da comunidade educativa ou que perturbe o
normal desenvolvemento das actividades docentes, complementarias ou
extraescolares cando non constitúan conduta gravemente prexudicial para a
convivencia de acordo ca líña m).

c) A inasistencia inxustificada á clase e as faltas reiteradas de puntualidade.

d) A reiterada asistencia ao centro sen o material ou equipamento preciso para
participar activamente no desenvolvemento das clases.

e) Todas aquelas outras condutas refrexadas no Regulamento Interior do centro ou
aquelas non escritas e que non perturben gravemente o normal desenvolvemento
das actividades do centro, tanto lectivas, como complementarias ou extraescolares.

MEDIDAS CORRECTORAS PARA AS CONDUTAS LEVES CONTRARIAS ÁS
NORMAS DE CONVIVENCIA

a) Amoestación privada ou por escrito.

b) Comparecencia ante a Xefatura de estudios.

c) Realización de traballos específicos en horario lectivo.

d) Realización en horario non lectivo de tarefas que contribúan á mellora e ao
desenvolvemento das actividades do centro.

e) Realización de tarefas que contribúan á mellora e desenrolo das actividades do
Centro, ou dirixidas a reparar o dano causado nas instalacións, materiais ou
pertenzas doutros membros da comunidade educativa.

f) Suspensión do dereito a participar nas actividades extraescolares ou
complementarias por un período de dúas semanas.

g) Privación do dereito a recibir as cualificacións ou certificacións.

h) Cambio de grupo por un prazo máximo dunha semana.

i) Suspensión do dereito de asistencia a determinadas clases de ata tres días
lectivos. Esta suspensión irá sempre acompañada da obriga de realizar as tarefas
impostas polo profesorado para a súa entrega no retorno ao centro.

k) Suspensión temporal de asistencia ao centro durante un período de ata tres días
lectivos. Esta suspensión irá sempre acompañada da obriga de realizar as tarefas
impostas polo profesorado para a súa entrega no retorno ao centro.

Serán competentes para decidir as correccións citadas anteriormente:

● O profesorado do alumnado as correccións dos puntos a), b), c), d) e e).

● A persoa responsable da Xefatura de estudios e a persoa responsable da
Dirección, oído o titor ou titora e o alumno ou alumna, as correccións dos
parágrafos a), b), c), d), e), f), g) e h).

GRADUACIÓN DAS MEDIDAS CORRECTORAS

CIRCUNSTANCIAS POSITIVAS.

a) O recoñecemento espontáneo da súa conduta negativa.
b) A falla de intencionalidade.

CIRCUNSTANCIAS NEGATIVAS

a) Premeditación e repetición.
b) O carácter especialmente vulnerable da vítima da conduta, se se trata dun
alumno ou alumna por razón da súa idade, de recente incorporación ao centro ou
calquera outra circunstancia, minusvalía, inmigración, etc.
c) A difusión por calquera medio, incluídos electrónicos, telemáticos ou tecnolóxicos,
da conduta, das súas imaxes ou da ofensa.

8. NORMAS TIC

As recollidas no programa EDIXGAL

9. NORMAS DA BIBLIOTECA

Ver plan de Biblioteca

ANEXO 1. RESUMO DAS NORMAS DE CONVIVENCIA PARA O ALUMNADO

A) En tempo de lecer, o alumnado non poderá permanecer nas aulas e corredores,
agás no caso excepcional de estár acompañado por un docente.

B) Quedan prohibidos os xogos que supoñan perigo ou molesten os demais, así
como traer ao centro obxectos perigosos.

C) No recreo utilizaranse os servizos exteriores. Non se pode ir ao servizo arriba á
entrada, nin despois do recreo. Non se pode permanecer nos servicios máis do
tempo necesario.

D) O alumnado non poderá subirse ás canastras e porterías por cuestións de
seguridade.

E) Queda prohibido xogar á pelota dentro dos patios cubertos por cuestións de
seguridade.

F) Se xorde algún problema no tempo de recreo, os alumnos e as alumnas deberán
dirixirse ao profesorado de garda.

G) Nas aulas non se poderá comer nin beber a menos que o autorice o profesorado
por motivo xustificado. Os envoltorios dos bocadillos, tonas de froita e demais
residuos, depositaranse no contedor correspondente do punto de reciclaxe do patio.

H) Á máquina de auga só se pode acceder nos recreos.

I) Queda prohibido amosar (e empregar) teléfonos móbiles ou calquera outro
aparello de telecomunicacións no colexio, se non é con autorización expresa dun
docente para o desenvolvemento dalgunha actividade.

K) Queda terminantemente prohibido que os alumnos e as alumnas abandonen o
recinto escolar sen autorización expresa.

L) Está prohibido fumar en todo o recinto.

M) Nas saídas rexen as mesmas normas que no centro. Nas excursións de máis
dun día a utilización de teléfono móbil autorízaa o profesorado acompañante.

ANEXO 2. AUTORIZACIÓNS ENTRADAS E SAÍDAS

AUTORIZACIÓN SAÍDA DO ALUMNADO

D/Dª ( pai, nai, titor legal, acolledor familiar ou proxenitor que exerzo a garda e

custodia)______________________________________con DNI_________________

autorizo ao alumno/a ______________________________________ a sair do colexio e/o baixar só na parada

de bus correspondente ao rematar as clases lectivas, excursións ou visitas culturais.

Cerceda a ___ de _____________ de 202_

Asdo.;

________________________

AUTORIZACIÓN SAÍDA DO ALUMNADO

D/Dª ( pai, nai, titor legal, acolledor familiar ou proxenitor que exerzo a garda e

custodia)______________________________________con DNI_________________

autorizo ao alumno/a ______________________________________ a sair do colexio e/o baixar só na parada

de bus correspondente ao rematar as clases lectivas, excursións ou visitas culturais.

Cerceda a ___ de _____________ de 202_

Asdo.;

AUTORIZACIÓN SAÍDA DO ALUMNADO

D/Dª ( pai, nai, titor legal, acolledor familiar ou proxenitor que exerzo a garda e cusdia)

________________________________con DNI_________________ autorizo a: 1.-

_____________________________ con DNI ________________ parentesco__________

2.- _____________________________con DNI ________________ parentesco___________

3.- ______________________________con DNI ________________ parentesco___________

a recoller ao alumno/a ___________________________________ no centro ao rematar as clases lectivas,

excursións ou visitas culturais.

Cerceda a ___ de _____________ de 202_

Asdo;

D/Dª ( pai, nai, titor legal, acolledor familiar ou proxenitor que exerzo a garda e cusdia)

________________________________con DNI_________________ autorizo a: 1.-

_____________________________ con DNI ________________ parentesco__________

2.- _____________________________con DNI ________________ parentesco___________

3.- ______________________________con DNI ________________ parentesco___________

a recoller ao alumno/a ___________________________________ na parada do transporte ao rematar as

clases lectivas.

Cerceda a ___ de _____________ de 202_

Asdo;

